
మన్నారుదాసవిలాసము











		
యరచందురుని మించు నందమౌ నుదిటిపైఁ

        దీరుగా మీరఁ గస్తూరి దిద్ది

చెక్కుటద్దములందు జిగి మించు రతనాల

        మురువైన తాటంకములు ధరించి

ప్రతిలేని వజ్రాలపాపటబొట్టుపై

        సాంద్రప్రభల సూర్యచంద్రు లుంచి



	 







	తే.	
ఆణిముత్తెపుముక్కఱ నమరఁ బూని

హారముల్ హస్తకడియంబు లందియలును

రాణఁ దనరార ముత్తెలరవికె సరిగె

పనిహరువుచీర ధరియించి బాగుమీర.

	క.	
తావులు వెదచల్లెడు నల

భావజు [1]సమ్మోహనంపుబాణ మనంగా

ఠీవి మిగులఁ జెలికత్తెలు

వేవిధముల వెంటఁ గొలువ వేడుకమీరన్.

	సీ.	
అందమౌ పదముల యందెలరవళి రా

        యంచలు వెనువెంట నంటి నడవ

గలికిచూపులచేతఁ గనుఁగొన్నయెడ లెల్ల

        గలువలు వెదచల్లుఁ జెలువు మీర

ముద్దుగుల్కెడు మోము మొలకనవ్వులకాంతి

        నెలకొని పండువెన్నెలలు గాయఁ

బసిఁడిసలాకతోఁ బ్రతివచ్చు నెమ్మేను

        మెఱుఁగుదీఁగెలచాయ మించసేయ



	 







	తే.	
దండ నుండెడు చెలుల కైదండఁ గొనుచు

జెలు వలరు హేమసౌధంబుఁ జేరవచ్చి

రాజచంద్రాహ్వయుం డైన రాజుపుత్రి

కాంతిమతి జూచె గోపాలుఁ గాంక్ష దీర.

	వ.	
మఱియును.

	చ.	
శరదరవిందలోచనునిఁ జక్కెరవిల్తునిఁ గన్న భామినిన్

సరసగుణాకరన్ జనులఁ జల్లనిచూవులఁ జూచు శ్రీసతిన్



	 



	↑ సమ్మోహనంబు బాణ

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 1 ఫిబ్రవరి 2021న 12:28కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

